Scríver par véneto chipileño] Desmentegadi di...‏
	Da:
	

	Inviato:
	lunedì 9 marzo 2009 10.23.25

	A: 
	zanioloconsuelo@hotmail.com


Desmentegadi di…

¡Á mo solamentre...!


[Si se gue metese na cros a oñi pensier desmentegá, a oñi bela schanta ndata vía, sarisión tuti incroŝadi; al é par cuéla que fon de manco: par no piánder mai, par éser neti, par víver ŝgüelti, par dórmer caldi, par mórer pi calmi.
Par cosar.]


I

Scuminzhia al scuminzhiar.
La vita, la pel, al acua, le foye.
Scuminzhia la tera.
Oñi mondo, oñi fiá, oñi vita.
Tute le fan, tute le onye, tuti i carcáin.

Prima-senpre-dopo-mai.


II

Se verzh fora nantro di e al calt de la matina al ferís a misiarse e roñarse co l fret que resta de la not.
I can i nda a chapar al sol onde que l peta pi forte, de pien; i trema; se moi tanti arte.


III

La dente la ol mañar, víver, desmentegar, e cualque olta anca inparar.
Se á paúra
gole
miŝeria
se rit
se pianzh
se oŝa
se laora e se fá pas.

IV

Ochi verti, sêra rivada.
Le ore le nda.


V

Se á spizha rabia sono set
gole de marendar
e chacolar
o pisar.


VI

Se cosa, e se se cosa oñi di.


VII

No se cata pi
no se se cata pi
no se capís pi
no se se capís pi
no se pensa pi
no se se pensa pi


VIII

¿Situ, atu, satu, fatu o ndatu pitost?


IX

I soldi: móleli mo vía
toli sú
chápeteli
méteteli in scarsela
sparaña, senpre sparaña.


X

Guen é, e no guen é
se á, e no se á
se sé, e no se sé


XI

nda vía i ani, le voye
i viadi i fenís, la vita la pasa
se cres


XII

Le formigue
la erba
an mat


XIII

Se se baŝa
se dis sú
se dis dó
contenti, amigui, cativi.


XIV

Riva le not
sí
vero
fa senpre
stufi, muloŝi, indafaradi.


XV

¡Parlamóoor…!
¡Ma tu sé maaaat
o mata po,
a léder cuesto…!


XVI

Se pol.
Se dorm.


XVII

¿Sone, avone, savone, fone o ndone pitost?


XVIII

Se se desmenteguea de i di
se inpara de oñi aldedrío
se ol
se parla

se sapunís

i ne sapunís
i ne sapunisará

e i nda
i ndará

e nuatri cua
e luri lá

fa nuatri na olta
e tuti instés.


XIX

An zhércol que no l fenís mai.
Ancora, sí: senpre an ancora.
Cualque ancora,
arcuanti ancora.

XX

Mai-dopo-senpre-prima.

Tuti i carcáin, tute le onye, tute le fan.
Oñi mondo, oñi vita, oñi fiá.
Fenís la tera.
Le foye, al acua, la pel, la vita.
Fenís anca al fenir.

